
ՀԻՄՆԱՎՈՐՈՒՄ
<Հայաստանի Հանրապետության կառավարության 2002 թվականի սեպտեմբերի 26-ի № 1588-Ն որոշման մեջ փո​փո​խու​թյուն​​ներ և լրացում կատարելու մասին> Հայաստանի Հանրապետության կառա​վա​րու​թյան որոշ​ման ընդունման անհրաժեշտության 

Անհրաժեշտությունը - <Ընդերքի մասին> ՀՀ օրենսգրքի 28-րդ հոդվածի 1-ին կետով, 49-րդ հոդվածի 3-րդ կետով, ինչպես նաև ՀՀ կառավարության 09.02.1998 թ. № 80 որոշմամբ հաստատված <Պինդ օգտակար հանա​ծոների հանքավայրերի պաշարների և կանխատեսումային ռեսուրսների դասա​կարգման> 34-րդ կետով նախատեսված օգտակար հանածոների պաշարների շարժի ամբողջական նյութերը պետական ընդերքաբանական փորձաքննության ենթարկելու պահանջը Հայաստանի Հանրապետության էներգետիկայի և բնական պաշարների նախարարու​թյան աշխատակազմի Օգտակար հա​նածոների պաշարների գործակալության կանոնադրությունում ամրագրելը և դրա հետ կապված գործակալության կառուցվածքի վերա​նայումը` առկա հաստիքային միա​վոր​ների շրջանակներում:

Միաժամանակ իրավական ակտը համապատասխանեցվում է Հայաստանի Հանրապետության կառավարության 2002 թվականի ապրիլի 18-ի «Հայաստանի Հանրապետության նախարարության, գործակալության, տեսչության օրի​նա​կելի կանոնադրությունների և կառուցվածքների մասին» N 16 արձանագրային որոշ​մանը:
Ընթացիկ իրավիճակը և խնդիրները – գործա​կա​լության գործող կանոնադրությամբ նախատեսված չէ օգ​տա​կար հանածոների պաշարների շարժը էապես կանխորոշող` մարված պաշարների վերաբերյալ տեղեկատվության պետական ընդերքաբանական փորձաքննությունը և պաշարների շարժի հաշվառումը օգ​տա​կար հանածոների պաշարների պետական հաշվեկշռում իրականացվում է անմիջապես ընդերքօգտագործողի կողմից լիազոր մարմին ներկայացված տեղեկատվության հիման վրա: Գործընթացի նման իրականացումը հաճախ հանգեցնում է մնացորդային պաշարների որակա​քա​նա​կական ցուցանիշների խեղաթյուրմանը:
Կարգավորման նպատակը և բնույթը – ՀՀ օրենսդրությամբ  նախատեսված գործառույթի ամրա​գրումը գործակալության կանոնադրությունում և դրա կառուցվածքի վե​րա​նայումը` աշխատանքների արդյունավետությունը բարձրացնելու նպատակով:

Ակնկալվող արդյունքը – Օգ​տա​կար հանա​ծոների պա​շարների պետա​կան հաշվեկշռում զետեղվող շահագործվող հանքավայրերում մնացորդային պաշար​ների վերա​բեր​յալ տեղեկատվության արժանա​հավատության ապահովումը:
